
 
 

 
Rietvallei waens (6) het 

hulself by die Boskamp 
tuisgemaak gedurende die 

Presidente-saamtrek oor die 
Paasnaweek.  Soos 

gewoonlik  
was die vuurmaakplek die 

middelpunt van die laer.  
Donderdagaand is die 

hamburger verkope ondersteun 
en na ete is die stoele nadergetrek 
om die vuur aan te steek en saam 
te kuier.  Vrydagoggend se 
Presidente-opening en Paasdiens is 
100% bygewoon en die res van die 
dag was daar ’n rustigheid in die 
kamp en ’n oor-en-weer gekuier.   

Daar is so in die verbyloop ’n 
vlugbalspan saamgestel om in die 
gees van die Presidente-saamtrek 
pret te hê Saterdag gedurende die 
Kermis en vlugbalspele.  Hoewel 
ons die ‘bontspan’ was het die 
Rievallei-vlugbalspan hul 
uitstekend van hul taak gekwyt en 
‘n derde plek behaal!  Wel gedaan!  
Rietvallei het ook gehelp om 
lootjies te verkoop vir die uitloot 
van ’n motorhuismotor.  Die 
fondse is gebruik vir die drukwerk 
van die T-shirts wat die werkers 
by die Fietsfees sal dra. 

nb’n Reëntjie het ons so ’n paar 
keer die naweek betrap; sommige 
nog op die staproete en hulle moes 
voor die hael uithardloop om 
beskerming onder die tentdakke te 
kry.  Toe die reën ons keer om die 
vuurtjie aan te steek is die 
speletjies en kaarte nader getrek en 
die lagspiere is behoorlik geoefen.   

Wat ’n 
heerlike láááng 
Paasnaweek 
van uitrus en 
kuier.  

Die boskamp area (links 
bo).  waar Rietvalleiers 
lekker saam gekuier het 
om die vuur (bo).  Die 
Paasdiens bywoning in 
die tent (links).  

Regs is die 
Rietvallei 
vlugbalspan wat 
3e in die 
‘toernooi’ was.  
Wim en 
Margriet, besig 
om lootjies te 
verkoop (links 
onder).  Almal 
smul heerlik aan 
‘n varsgebakte 
brood wat Elise 
voorgesit het. 
(regs onder). 


